
ĠUSTIFIKAZZJONI QASIRA 

Il-Programm ta' Appoġġ għal Riformi Strutturali (il-Programm) għall-perjodu 2017-2020, 

imwaqqaf is-sena li għaddiet b'appoġġ kbir fil-Parlament Ewropew, ilu għaddej mill-

20 ta' Mejju 2017 u għandu baġit ta' EUR 142,8 miljun. L-għan tiegħu huwa li 

jikkontribwixxi għal riformi strutturali istituzzjonali, amministrattivi u li jsostnu t-tkabbir fl-

Istati Membri billi jipprovdi appoġġ espert lill-awtoritajiet nazzjonali li jitolbuh.  

L-appoġġ mogħti jista' jkopri firxa wiesgħa ta' oqsma ta' politika, li ħafna minnhom huma ta' 

importanza soċjali diretta, bħalma huma l-edukazzjoni u t-taħriġ, il-politiki tas-suq tax-xogħol 

għall-ħolqien tal-impjiegi, il-ġlieda kontra l-faqar, il-promozzjoni tal-inklużjoni soċjali, is-

sigurtà soċjali u s-sistemi ta' protezzjoni soċjali, is-saħħa pubblika u s-sistemi tal-kura tas-

saħħa. Oqsma oħra ta' appoġġ għandhom ukoll impatt qawwi fuq il-koeżjoni ekonomika u 

soċjali fl-UE. 

L-għadd ta' Stati Membri li talbu appoġġ mill-programm kien ferm akbar minn dak mistenni 

inizjalment, u dan wassal għal domanda li tisboq sew il-baġit disponibbli. Skont id-data tal-

Kummissjoni, fiċ-ċiklu tal-2018 tressqu 444 talba minn 24 Stat Membru, u filwaqt li l-

allokazzjoni annwali totali kienet ta' EUR 30,5 miljun, l-ispiża totali tat-talbiet kienet ta' 

madwar EUR 152 miljun, jiġifieri ħames darbiet akbar. 

Dan wassal biex il-Kummissjoni pproponiet it-tisħiħ tal-Programm bi EUR 80 miljun 

permezz tal-Istrument ta' Flessibbiltà previst mill-Artikolu 11 tal-Qafas Finanzjarju 

Pluriennali attwali. Barra minn hekk, il-Kummissjoni, fost l-objettivi tal-Programm, biħsiebha 

tagħmel referenza espliċita għall-finanzjament tal-azzjonijiet u l-attivitajiet li jappoġġjaw 

riformi li jistgħu jgħinu lill-Istati Membri fit-tħejjija tagħhom biex jissieħbu fiż-żona tal-euro. 

Il-Kummissjoni tistieden ukoll lill-Istati Membri jagħmlu użu mill-possibbiltà, skont l-

Artikolu 11 tar-Regolament tal-Programm ta' Appoġġ għal Riformi Strutturali, li jittrasferixxu 

parti mir-riżorsi tagħhom mill-komponent tal-assistenza teknika tal-Fondi Strutturali u ta' 

Investiment Ewropej lejn il-Programm. 

Meta wieħed iqis id-differenzi bejn l-Istati Membri fid-disponibbiltà ta' għarfien espert ta' 

kwalità għolja għat-tfassil u l-implimentazzjoni ta' politiki sostenibbli u inklużivi li jwasslu 

għat-tkabbir kif ukoll fil-popolarità tal-Programm, it-tisħiħ tal-baġit tal-Programm jintlaqa' 

tajjeb ħafna.  

Madankollu, minbarra li jirrikonoxxi bis-sħiħ kemm huwa rilevanti li l-appoġġ għall-

adozzjoni tal-euro jiddaħħal b'mod espliċitu fost l-objettivi tal-Programm, ir-rapporteur jixtieq 

jinsisti wkoll fuq il-bżonn li l-prijoritajiet strateġiċi tal-UE deskritti fl-Istħarriġ Annwali dwar 

it-Tkabbir – bħall-appoġġ għall-edukazzjoni ta' kwalità għolja, it-taħriġ, il-produttività tax-

xogħol u l-politiki attivi tas-suq tax-xogħol – jiġu enfasizzati aktar. Għandha ssir enfasi akbar 

anke fuq ir-riformi strutturali marbuta mal-politiki soċjali u tal-impjiegi, fid-dawl tal-fatt li l-

miri ta' Ewropa 2020 dwar l-impjiegi u l-inklużjoni soċjali huma l-aktar li fadlilhom biex 

jintlaħqu. 

EMENDI 



 

PE620.979v02-00 4/15 AD\1154618MT.docx 

MT 

Il-Kumitat għall-Impjiegi u l-Affarijiet Soċjali jistieden lill-Kumitat għall-Iżvilupp Reġjonali, 

bħala l-kumitat responsabbli, biex jieħu inkunsiderazzjoni l-emendi li ġejjin: 

Emenda  1 

Proposta għal regolament 

Premessa -1 (ġdida) 

 

Test propost mill-Kummissjoni Emenda 

 (-1) Skont l-Artikolu 9 tat-Trattat dwar 

il-Funzjonament tal-Unjoni Ewropea 

(TFUE), fid-definizzjoni u fl-

implimentazzjoni tal-politiki u l-attivitajiet 

tagħha, jeħtieġ li l-Unjoni tqis il-ħtiġijiet 

marbuta mal-promozzjoni ta' livell għoli 

ta' impjieg, mal-garanzija ta' protezzjoni 

soċjali xierqa, mal-ġlieda kontra l-

esklużjoni soċjali kif ukoll ma' livell għoli 

ta' edukazzjoni, taħriġ u protezzjoni tas-

saħħa tal-bniedem. Barra minn hekk, u 

kif stipulat fl-Artikolu 11 tat-TFUE, ir-

rekwiżiti għall-ħarsien tal-ambjent jeħtieġ 

li jkunu integrati fil-politiki u fl-attivitajiet 

tal-Unjoni, b'mod partikolari bil-għan li 

jippromwovu l-iżvilupp sostenibbli. 

 

Emenda  2 

Proposta għal regolament 

Premessa 1 

 

 

Test propost mill-Kummissjoni Emenda 

(1) Il-Programm ta' Appoġġ għal 

Riformi Strutturali ("il-Programm") ġie 

stabbilit bl-objettiv li tissaħħaħ il-kapaċità 

tal-Istati Membri biex iħejju u 

jimplimentaw riformi amministrattivi u 

strutturali li jtejbu t-tkabbir, anke permezz 

ta' assistenza għall-użu effiċjenti u effettiv 

ta' fondi tal-Unjoni. L-appoġġ taħt il-

Programm jiġi pprovdut mill-

Kummissjoni, fuq talba minn Stat 

Membru, u jista' jkopri firxa wiesgħa ta' 

oqsma ta' politika. L-iżvilupp ta' ekonomiji 

reżiljenti mibnija fuq strutturi ekonomiċi u 

(1) Il-Programm ta' Appoġġ għal 

Riformi Strutturali ("il-Programm") ġie 

stabbilit bl-objettiv li tissaħħaħ il-kapaċità 

tal-Istati Membri biex iħejju u 

jimplimentaw riformi amministrattivi u 

strutturali inklużivi b'valur miżjud 

Ewropew li jsostnu t-tkabbir u 

jippromwovu s-solidarjetà, fost l-oħrajn, 

anke permezz ta' assistenza għall-użu 

effiċjenti u effettiv tal-fondi tal-Unjoni, 

pereżempju fil-qasam tal-inklużjoni 

soċjali. Għalhekk, il-Programm jista' jkun 

għodda importanti li tagħti kontribut biex 

soċjali sodi, li jippermettu lill-Istati 

Membri biex jassorbu x-xokkijiet b'mod 

effiċjenti u li jirkupraw minnhom malajr, 

jikkontribwixxi għall-koeżjoni ekonomika 

u soċjali. L-implimentazzjoni ta' riformi 

strutturali istituzzjonali, amministrattivi u li 

jiffavorixxu t-tkabbir hija strument 

adegwat biex jinkiseb żvilupp bħal dan. 

jintlaħqu l-għanijiet u l-prinċipji tal-

Pilastru Ewropew tad-Drittijiet Soċjali. L-

appoġġ taħt il-Programm jiġi pprovdut 

mill-Kummissjoni, fuq talba ta' Stat 

Membru, u jista' jkopri firxa wiesgħa ta' 

oqsma ta' politika. L-iżvilupp ta' ekonomiji 

reżiljenti mibnija fuq strutturi ekonomiċi u 

soċjali sodi, li jippermettu lill-Istati 

Membri jassorbu x-xokkijiet b'mod 

effiċjenti u jirkupraw minnhom malajr, 

jikkontribwixxi biex jintlaħqu l-objettivi 

tal-Unjoni ta' koeżjoni ekonomika u 

soċjali u livell massimu ta' impjiegi. L-

implimentazzjoni ta' riformi strutturali 

istituzzjonali, amministrattivi u sostenibbli 

li jappoġġjaw it-tkabbir inklużiv, il-

ħolqien tal-impjiegi u l-koeżjoni soċjali 
hija strument adegwat biex jinkiseb żvilupp 

bħal dan. Il-Programm qiegħed 

f'pożizzjoni ideali biex jikkomplementa u 

jsaħħaħ aktar l-implimentazzjoni taċ-

ċiklu tas-Semestru Ewropew, 

partikolarment l-Istħarriġ Annwali tiegħu 

dwar it-Tkabbir u r-rakkomandazzjonijiet 

speċifiċi tiegħu għall-pajjiżi, sabiex isir 

progress lejn il-miri fit-tul ta' 

Ewropa 2020. 

 

Emenda  3 

Proposta għal regolament 

Premessa 1a (ġdida) 

 

Test propost mill-Kummissjoni Emenda 

  Jenħtieġ li ż-żieda fil-pakkett 

finanzjarju ddedikat għall-Programm 

tkun marbuta ma' reviżjoni tal-objettivi 

tal-Programm peress li f'ħafna Stati 

Membri hemm bżonn jissaħħu s-sistemi 

pubbliċi tas-sigurtà soċjali kif ukoll in-

negozjar kollettiv u t-tkabbir reali fil-pagi. 

 

Emenda  4 

Proposta għal regolament 

Premessa 2 

 

 

Test propost mill-Kummissjoni Emenda 

(2) L-Istati Membri dejjem żiedu fl-użu 

tagħhom ta' appoġġ taħt il-Programm, lil 

hinn mill-aspettattivi inizjali. It-talbiet 

għall-appoġġ mibgħuta lill-Kummissjoni 

matul iċ-ċiklu tal-2017, abbażi tal-valur 

stmat tagħhom, qabżu b'mod sinifikanti l-

allokazzjoni annwali disponibbli. Matul iċ-

ċiklu tal-2018, il-valur stmat ta' talbiet 

riċevuti kien ħames darbiet ir-riżorsi 

finanzjarji disponibbli għal dik is-sena. 

Kważi l-Istati Membri kollha talbu appoġġ 

taħt il-Programm u t-talbiet huma mqassma 

madwar l-oqsma kollha ta' politika koperti 

mill-Programm. 

(2) L-Istati Membri dejjem żiedu fl-użu 

tagħhom ta' appoġġ taħt il-Programm, lil 

hinn mill-aspettattivi inizjali. It-talbiet 

għall-appoġġ mibgħuta lill-Kummissjoni 

matul iċ-ċiklu tal-2017, abbażi tal-valur 

stmat tagħhom, qabżu b'mod sinifikanti l-

allokazzjoni annwali disponibbli. Matul iċ-

ċiklu tal-2018, il-valur stmat ta' talbiet 

riċevuti kien ħames darbiet ir-riżorsi 

finanzjarji disponibbli għal dik is-sena. 

Kważi l-Istati Membri kollha talbu appoġġ 

taħt il-Programm u t-talbiet huma mqassma 

madwar l-oqsma kollha ta' politika koperti 

mill-Programm. Huwa mistenni li l-

Programm ikompli jirċievi għadd akbar 

ta' talbiet minn kemm hemm fondi 

disponibbli, u għalhekk ikun hemm bżonn 

issir għażla fost it-talbiet għall-appoġġ, 

mingħajr preġudizzju għan-neċessità tal-

ugwaljanza fil-mod kif jiġu ttrattati l-Istati 

Membri. Fil-valutazzjoni tat-talbiet 

jenħtieġ li tingħata attenzjoni speċjali lill-

prijoritajiet deskritti fl-Istħarriġ Annwali 

dwar it-Tkabbir, il-prijoritajiet strateġiċi 

tal-Unjoni u t-talbiet li jipprevedu l-

involviment tas-sħab soċjali u impatt 

soċjali pożittiv. F'konformità mal-

Istħarriġ Annwali dwar it-Tkabbir 2018, 

id-differenza fl-irkupru tal-ekonomiji u s-

sitwazzjoni tal-impjiegi fl-Istati Membri 

tirrikjedi aktar investimenti mmirati fuq 

edukazzjoni ta' kwalità għolja, taħriġ, 

produttività tax-xogħol u politiki attivi tas-

suq tax-xogħol. Jenħtieġ li ssir enfasi 

akbar fuq ir-riformi strutturali marbuta 

mal-politiki soċjali u tal-impjiegi, fid-dawl 

tal-fatt li l-miri ta' Ewropa 2020 dwar l-

impjiegi u l-inklużjoni soċjali huma l-

aktar li fadlilhom biex jintlaħqu. Fil-

valutazzjoni tat-talbiet, jenħtieġ li titqies 

kif xieraq anke l-ġustifikazzjoni tar-

riforma, inklużi r-riżultati tal-

konsultazzjonijiet mas-sħab u l-partijiet 

ikkonċernati pertinenti, jekk dan ikun 

rilevanti għan-natura u l-kamp ta' 

applikazzjoni tar-riformi mwettqa. 

 

Emenda  5 

Proposta għal regolament 

Premessa 3 

 

 

Test propost mill-Kummissjoni Emenda 

(3) It-tisħiħ tal-koeżjoni ekonomika u 

soċjali bit-tisħiħ ta' riformi strutturali hija 

kruċjali għal parteċipazzjoni b'suċċess fl-

Unjoni Ekonomika u Monetarja. Dan hu 

ta' importanza partikolari għall-Istati 

Membri li l-munita tagħhom mhux l-euro, 

fit-tħejjija tagħhom sabiex jingħaqdu 

maż-żona tal-euro. 

(3) It-tisħiħ tal-koeżjoni ekonomika u 

soċjali bit-tisħiħ ta' riformi strutturali hija 

kruċjali għal parteċipazzjoni b'suċċess fl-

Unjoni Ekonomika u Monetarja. 

 

Emenda  6 

Proposta għal regolament 

Premessa 4 

 

 

Test propost mill-Kummissjoni Emenda 

(4) Għalhekk huwa xieraq li jiġi 

enfasizzat fl-objettiv ġenerali tal-

Programm – fi ħdan il-kontribut tiegħu lejn 

ir-rispons għall-isfidi ekonomiċi u soċjali – 

li jenħtieġ li t-titjib tal-koeżjoni, il-

kompetittività, il-produttività, it-tkabbir 

sostenibbli, u l-ħolqien tal-impjiegi 

jikkontribwixxu wkoll għat-tħejjijiet għall-

parteċipazzjoni futura fiż-żona tal-euro 

minn dawk l-Istati Membri li l-munita 

tagħhom mhix l-euro. 

(4) Għalhekk huwa xieraq li jiddaħħal 

fl-objettiv ġenerali tal-Programm – fi ħdan 

il-kontribut tiegħu lejn ir-rispons għall-

isfidi ekonomiċi u soċjali – li jenħtieġ li t-

titjib tal-koeżjoni ekonomika, soċjali u 

territorjali, l-inklużjoni soċjali u l-ġlieda 

kontra l-faqar, il-kompetittività, il-

produttività u t-tkabbir sostenibbli u 

inklużiv, il-ħolqien tal-impjiegi u l-

investiment għandhom jikkontribwixxu 

wkoll għat-tħejjijiet għall-parteċipazzjoni 

futura fiż-żona tal-euro minn dawk l-Istati 

Membri li l-munita tagħhom mhix l-euro, 

kif ukoll għall-konverġenza ġewwa u 

barra ż-żona tal-euro. 

Emenda  7 

Proposta għal regolament 

Premessa 5 

 

Test propost mill-Kummissjoni Emenda 

(5) Huwa wkoll neċessarju li jiġi 

indikat li l-azzjonijiet u l-attivitajiet tal-

Programm jistgħu jkunu ta' appoġġ għal 

riformi li jistgħu jgħinu lill-Istati Membri 

li jixtiequ jadottaw l-euro biex iħejju 

rwieħhom għall-parteċipazzjoni fiż-żona 

tal-euro. 

(5) Huwa wkoll neċessarju li jiġi 

indikat li l-azzjonijiet u l-attivitajiet tal-

Programm jistgħu jkunu ta' appoġġ għal 

riformi li jgħinu lill-Istati Membri li 

jixtiequ jadottaw l-euro biex iħejju 

rwieħhom għall-parteċipazzjoni fiż-żona 

tal-euro b'tali mod li jippermettilhom ukoll 

itejbu l-prestazzjoni tagħhom f'termini 

tal-indikaturi soċjali inkorporati fis-

Semestru Ewropew. 

 

Emenda  8 

Proposta għal regolament 

Premessa 6 

 

 

Test propost mill-Kummissjoni Emenda 

(6) Sabiex tintlaħaq id-domanda dejjem 

tikber mill-Istati Membri għall-appoġġ, u 

fid-dawl tal-bżonn li tiġi appoġġjata l-

implimentazzjoni ta' riformi strutturali fl-

Istati Membri li l-munita tagħhom mhix l-

euro, l-allokazzjoni finanzjarja għall-

Programm għandha tiżdied għal livell 

suffiċjenti li jippermetti lill-Unjoni li 

tipprovdi appoġġ li jissodisfa l-ħtiġijiet ta' 

dawk l-Istati Membri li jagħmlu t-talba. 

(6) Sabiex tintlaħaq id-domanda dejjem 

tikber mill-Istati Membri għall-appoġġ, u 

fid-dawl tal-bżonn li tiġi appoġġjata l-

implimentazzjoni ta' riformi strutturali fl-

Istati Membri li l-munita tagħhom mhix l-

euro, jenħtieġ li l-allokazzjoni finanzjarja 

għall-Programm tiżdied għal livell 

suffiċjenti permezz tal-Istrument ta' 

Flessibbiltà previst mill-Qafas 

Finanzjarju Pluriennali attwali, li 

jippermetti lill-Unjoni tipprovdi appoġġ li 

jissodisfa l-ħtiġijiet ta' dawk l-Istati 

Membri li jagħmlu t-talba. Jenħtieġ li, fuq 

bażi volontarja, l-Istati Membri jkunu 

jistgħu jagħmlu użu mill-possibbiltà, 

prevista mill-Artikolu 11 tar-Regolament 

(UE) Nru 2017/825, li jittrasferixxu parti 

mir-riżorsi tagħhom mill-komponent tal-

assistenza teknika tal-Fondi Strutturali u 

ta' Investiment Ewropej lejn il-Programm, 

għall-finijiet ta' appoġġ għall-

implimentazzjoni tar-riformi, inklużi 



 

AD\1154618MT.docx 9/15 PE620.979v02-00 

 MT 

dawk marbuta mal-adozzjoni tal-euro. 

Madankollu, minħabba l-importanza li 

jiġu żviluppati riformi strutturali biex 

tissaħħaħ il-koeżjoni ekonomika u soċjali 

u d-domanda qawwija fost l-Istati Membri 

għal appoġġ mill-Programm, u wara 

evalwazzjoni pożittiva tar-riżultati 

miksuba bejn l-2017 u l-2020, jenħtieġ li 

fil-QFP ta' wara l-2020 jiġi kkunsidrat 

programm permanenti għall-appoġġ tar-

riformi strutturali li jkollu baġit dedikat. 

 

Emenda  9 

Proposta għal regolament 

Premessa 7 

 

Test propost mill-Kummissjoni Emenda 

(7) Sabiex jingħata appoġġ bl-inqas 

dewmien possibbli, jenħtieġ li l-

Kummissjoni tkun f'qagħda li tuża parti 

mill-pakkett finanzjarju anki biex tkopri l-

kost ta' attivitajiet li jappoġġjaw il-

Programm, bħal spejjeż relatati mal-

kontroll tal-kwalità u l-monitoraġġ ta' 

proġetti fuq il-post. 

(7) Sabiex jingħata appoġġ ta' kwalità 

bl-inqas dewmien possibbli, jenħtieġ li l-

Kummissjoni tkun f'qagħda li tuża parti 

mill-pakkett finanzjarju anki biex tkopri l-

kost ta' attivitajiet li jappoġġjaw il-

Programm, bħal spejjeż relatati mal-

kontroll tal-kwalità u l-monitoraġġ ta' 

proġetti fuq il-post. Jenħtieġ li dawn l-

ispejjeż ikunu proporzjonali għall-valur 

globali tan-nefqa fil-qafas tal-proġetti ta' 

appoġġ. 

 

Emenda  10 

Proposta għal regolament 

Premessa 7a (ġdida) 

 

Test propost mill-Kummissjoni Emenda 

 (7a) Sabiex ma jkunx hemm xkiel fir-

rappurtar dwar l-implimentazzjoni tal-

Programm lill-Parlament Ewropew u lill-

Kunsill, jenħtieġ li jiġi speċifikat il-

perjodu li fih il-Kummissjoni trid 

tipprovdi r-rapporti ta' monitoraġġ 

annwali. 

Emenda  11 

Proposta għal regolament 

Artikolu 1 – paragrafu 1 – punt 1 

Regolament (UE) Nru 2017/825 

Artikolu 4 – paragrafu 1 

 

 

Test propost mill-Kummissjoni Emenda 

L-objettiv ġenerali tal-Programm huwa li 

jikkontribwixxi għal riformi istituzzjonali, 

amministrattivi u strutturali li jsostnu t-

tkabbir fl-Istati Membri billi jipprovdi 

appoġġ lill-awtoritajiet nazzjonali għal 

miżuri intenzjonati li jirriformaw u jsaħħu 

l-istituzzjonijiet, il-governanza, l-

amministrazzjoni pubblika, u s-setturi 

ekonomiċi u tas-soċjetà b'reazzjoni għall-

isfidi ekonomiċi u soċjali, bil-ħsieb li 

jittejbu l-koeżjoni, il-kompetittività, il-

produttività, it-tkabbir sostenibbli, il-

ħolqien tal-impjiegi, u l-investiment, li 

jkun ukoll ta' tħejjija għall-

parteċipazzjoni fiż-żona tal-euro, b'mod 

partikolari fil-kuntest tal-proċessi ta' 

governanza ekonomika, fosthom permezz 

ta' assistenza għall-użu effiċjenti, effettiv u 

trasparenti tal-fondi tal-Unjoni.; 

L-objettiv ġenerali tal-Programm huwa li 

jikkontribwixxi għal riformi istituzzjonali, 

amministrattivi, strutturali u inklużivi li 

jsostnu t-tkabbir fl-Istati Membri billi 

jipprovdi appoġġ lill-awtoritajiet nazzjonali 

għal miżuri intenzjonati li jirriformaw u 

jsaħħu l-istituzzjonijiet, il-governanza, l-

amministrazzjoni pubblika u s-setturi 

ekonomiċi u tas-soċjetà b'reazzjoni għall-

isfidi ekonomiċi u soċjali, bil-ħsieb li 

jittejbu l-koeżjoni ekonomika, soċjali u 

territorjali, l-inklużjoni soċjali u l-ġlieda 

kontra l-faqar, il-kompetittività, il-

produttività, it-tkabbir sostenibbli u 

inklużiv, il-ħolqien tal-impjiegi u l-

investiment, b'mod partikolari fil-kuntest 

tal-proċessi ta' governanza ekonomika u 

tal-implimentazzjoni tal-Pilastru Ewropew 

tad-Drittijiet Soċjali, fosthom permezz ta' 

assistenza għall-użu effiċjenti, effettiv u 

trasparenti tal-fondi tal-Unjoni. Il-

Programm jista' wkoll jikkontribwixxi 

speċifikament għall-parteċipazzjoni 

pożittiva tal-Istati Membri fl-Unjoni 

Ekonomika u Monetarja u għat-tħejjijiet 

għall-parteċipazzjoni fiż-żona tal-euro 

għall-Istati Membri li l-munita tagħhom 

mhix l-euro, billi jipprovdi appoġġ lill-

awtoritajiet nazzjonali għal miżuri 

mmirati lejn dawn it-tħejjijiet; 

 

Emenda  12 

Proposta għal regolament 

Artikolu 1 – paragrafu 1 – punt 1a (ġdid) 

Regolament (UE) Nru 2017/825 

Artikolu 5 – paragrafu 2 – punt fa (ġdid) 

Test propost mill-Kummissjoni Emenda 

 (1a) Fl-Artikolu 5(2), jiżdied il-punt li 

ġej: 

 "(fa) azzjonijiet u attivitajiet b'appoġġ 

għal riformi fl-Istati Membri fit-tħejjija 

tagħhom biex jissieħbu fiż-żona tal-euro." 

 

Emenda  13 

Proposta għal regolament 

Artikolu 1 – paragrafu 1 – punt 2 

Regolament (UE) Nru 2017/825 

Artikolu 5a 

 

Test propost mill-Kummissjoni Emenda 

(2) Jiddaħħal Artikolu 5a: imħassar 

"Artikolu 5a  

Appoġġ għat-tħejjija għal sħubija fiż-żona 

tal-euro 

 

Il-Programm jista' jiffinanzja azzjonijiet u 

attivitajiet b'appoġġ għal riformi li jistgħu 

jgħinu lil Stati Membri fil-

preparazzjonijiet tagħhom biex jaderixxu 

maż-żona tal-euro.". 

 

 

Emenda  14 

Proposta għal regolament 

Artikolu 1 – paragrafu 1 – punt 3 – punt a 

Regolament (UE) Nru 2017/825 

Artikolu 10 – paragrafu 1 

 

Test propost mill-Kummissjoni Emenda 

1. Il-pakkett finanzjarju għall-

implimentazzjoni tal-Programm huwa 

stabbilit għal EUR 222 800 000 fi 

prezzijiet attwali.; 

1. Il-pakkett finanzjarju għall-

implimentazzjoni tal-Programm huwa 

stabbilit għal EUR 222 800 000 fi 

prezzijiet attwali, li EUR 80 000 000 

minnhom għandhom jiġu mill-Istrument 

ta' Flessibbiltà previst mir-Regolament 

tal-Kunsill (UE, Euratom) 

Nru 1311/2013*.; 

 __________________ 

 * Ir-Regolament tal-Kunsill (UE, 

Euratom) Nru 1311/2013 tat-

2 ta' Diċembru 2013 li jistabbilixxi l-qafas 

finanzjarju pluriennali għas-snin 2014-

2020 (ĠU L 347, 20.12.2013, p. 884). 

 

Emenda  15 

Proposta għal regolament 

Artikolu 1 – paragrafu 1 – punt 3a (ġdid) 

Regolament (UE) Nru 2017/825 

Artikolu 16 – paragrafu 2 

 

Test fis-seħħ Emenda 

 (3a) Fl-Artikolu 16, il-parti 

introduttorja tal-paragrafu 2 hija 

sostitwita b'dan li ġej:  

2. Il-Kummissjoni għandha tipprovdi 

lill-Parlament Ewropew u lill-Kunsill 

rapport ta' monitoraġġ annwali dwar l-

implimentazzjoni tal-Programm. Dak ir-

rapport għandu jinkludi informazzjoni 

dwar: 

"2. Mill-2018 sal-2021 inkluża, il-

Kummissjoni għandha tipprovdi lill-

Parlament Ewropew u lill-Kunsill rapport 

ta' monitoraġġ annwali dwar l-

implimentazzjoni tal-Programm. Dak ir-

rapport għandu jinkludi informazzjoni 

dwar:"  

 

Emenda  16 

Proposta għal regolament 

Artikolu 1 – paragrafu 1 – punt 3b (ġdid) 

Regolament (UE) Nru 2017/825 

Artikolu 16 – paragrafu 2 – punt da (ġdid) 

 

Test propost mill-Kummissjoni Emenda 

 (3b) Fl-Artikolu 16(2), jiddaħħal il-

punt da li ġej: 

 "(da) ir-riżultati tal-kontroll tal-kwalità 

u tal-monitoraġġ ta' proġetti ta' appoġġ 

fuq il-post; " 

(http://eur-lex.europa.eu/legal-

content/MT/TXT/HTML/?uri=CELEX:32017R0825&from=MT) 

